
ХЭЗЫГЪЭГЪУАЗЭ
Анэдэлъхубзэр яджыныр щытын хуейщ гъэсэныгъэ и лъэныкъуэкIэ нэхъыбэ дыдэ къызыфIэзыгъэкI  предмету, еджакIуэхэм я акъылым зиужьыным дэIэпыкъуэгъу ину, абыхэм я гупсысэкIэмрэ я псэлъэкIэмрэ зэпымычу ефIэкIуэным хуэзышэу. Абы еджакIуэхэр иригъэсэн хуейщ жьэрыIуатэри тхыбзэри фIыуэ къагурыIуэу, езыхэм я гупсысэкIэхэр гурыIуэгъуэу икIи шэрыуэу къаIуэтэфу. Бзэм цIыхум дежкIэ зищIысымрэ абы цIыхум къыхуигъэзащIэмрэ фIыуэ къагурыIуауэ анэдэлъхубзэр джыным щIэдзэн хуейщ. Бзэ щымыIэмэ, цIыхуи щыIэкъым. Бзэ зимыIэм цIыхукIэ еджэркъым. Ар псом япэ къыгурыIуауэ щытын хуейщ анэдэлъхубзэ зыджыну щIэзыдзэ сабийхэм.

Тхыгъэм нэхъыщхьэу иралэжьынухэр:

- тхыгъэм хуагъэува упщIэхэм жэуап иратыфын (егъэджакIуэр ядэIэпыкъуурэ);

- жэуап иратым щыхьэт техъуэ псалъэхэр, псалъэухахэр тхыгъэм къыхагъуэтэжыфын;

- тхыгъэр къазэрыщыхъуар къыжаIэфын;
- тхыгъэр жьэрыIуатэу къаIуэтэжыфын;

- тхыгъэм план хуагъэувыфын, планым тету къаIуэтэжыфын (егъэджакIуэр ядэIэпыкъуурэ);

- жьэрыIуатэу тхыгъэм сурэт хуэщIыфын;

- тхыгъэм хуэщIа сурэтым къикIыр зэпкърахыфын;

- тхыгъэр Iыхьэ-Iыхьэурэ зэпыудыфын, Iыхьэ къэс псалъащхьэ хуэщIыфын (егъэджакIуэр ядэIэпыкъуурэ);

- къызэджам къиIуатэ гупсысэ нэхъыщхьэр къыхахыфын (егъэджакIуэр ядэIэпыкъуурэ);

- художественнэ тхыгъэм тхакIуэм къыщигъэсэбэпа псалъэхэм гулъытэ хуэщIыфын;
- мыхьэнэкIэ зэпэгъунэгъу псалъэхэр зралъытыфын;

- къэхъукъащIэхэм, гъэм и зэманхэм, дунейм и теплъэхэм, цIыхухэм я хьэл-щэнхэм щыхьэт техъуэ псалъэхэр тхыгъэм къыхагъуэтэфын (егъэджакIуэр ядэIэпыкъуурэ).

Къеджэныгъэмрэ бзэм зегъэужьынымрэ

 Анэдъэлъхубзэр джыным е-2-нэ классым зы сыхьэт хухах. Абы ипкъ иткIэ класс къеджэныгъэр сыхьэт 34 мэхъу.

Яджыну разделхэр: «Адыгэ IуэрыIуатэ», «Бжьыхьэ», «Къуажэмрэ къалэмрэ», «ЩIымахуэ», «Ди ныбжьэгъуфI псэущхьэхэр», «Дунейпсо цIыхубз махуэшхуэр», «Гъатхэ», «Гъэмахуэ».
1) Хэзыгъэгъуазэ (сыхь. 1)

2) Адыгэ IуэрыIуатэ (сыхь. 4)

3) Бжьыхьэ (сыхь. 3)

4) Къуажэмрэ къалэмрэ (сыхь. 3)

5) ЩIымахуэ (сыхь. 4)

6) Ди ныбжьэгъуфI псэущхьэхэр (сыхь. 5)

7) Дапщэщи щапхъэу щыт (сыхь. 2)

8) Лэжьыгъэр гуфIэгъуэщ (сыхь. 2)

9) Дунейпсо цIыхубз махуэшхуэр (сыхь. 4)

10) Гъатхэ (сыхь. 6)

ГукIэ зэгъэщIапхъэщ:

Нало Заур «Нанэ и псэ, дадэ и псэ»

АфIэунэ Лиуан «Адыгэбзэ»

IуэрыIуатэ «Зы зимыIэм выжитI иIэт»

Жаным борис «Бжьыхьэр къихьащ»
IутIыж Борис «Къэб»

Гъубж Мухьэдин «Iущ цIыкIу»

ЩоджэнцIыкIу Алий «ЩIымахуэ»

АфIэунэ Лиуан «Япэ уэс»

ЩоджэнцIыкIу Iэдэм «ИлъэсыщIэ»

АбытIэ Владимир «Си бажэ»

Шорэ Хьэсин «КIущэ»

Къэзан ФатIимэ «Мамэ»

Щомахуэ Амырхъан «Гъатхэ, къытхуеблагъэ»

КIэщт Мухьэз «Гъатхэ губгъуэм»

Илъэс псом хухэхыпхъэщ мыкласс еджныгъэм сыхьэт 34-м хиубыдэу, тхьэмахуит1 къэс зы сыхьэт.

Мурадыр:

- еджакIуэхэм я къеджэкIэм, я бзэм, я гупсысэкIэм зегъэужьын, кIэлъыплъыныгъэ егъэкIуэкIын;

- бзэм и хабзэ гуэрхэр зэрагъэпэщыным, абы къыдэкIуэуи вывод щхьэхуэхэр щIыным, упщIэхэм жэуап етыным хуэгъэсэн;

- тхыгъэм гъэсэныгъэ и лъэныкъуэкIэ хэлъ гупсысэр къыхегъэгъуэтэн;

- еджакIуэхэм къагурыIуэн адыгэбзэмрэ адыгэ лъэпкъымрэ гуэхыпIэ имыIэу зэрызэпхар, абы ипкъ иткIэ адыгэбзэр фIыуэ лъагъун икIи къабзэу, шэрыуэу ирипсэлъэн зэрыхуейр;

 - фIыр Iейм, сэбэпыр зэран хъум къыгуагъэкIыфу, Iейр Iумпэм ящIыфу, зэран хъум пэщIэувэфу зэрыщытын хуейр егъэщIэн.
ЕтIуанэ гъэ еджэгъуэм къеджэнымкIэ 
ягъуэтын хуей есэныгъэхэр
Гъэ еджэгъуэм и япэ илъэс ныкъуэм: 

Къызэджэ художественнэ тхыгъэхэр къагурыIуэу (зэхащIыкIыу), хуабжьагъ-псынщIагъыр тэмэму, хуагъэув мардэр ягъэзащIэу, псалъэхэр зэрыпсэууэ къеджэфу щытын хуейщ. Псалъэхэм я ударенэм иригъуазэу, къызэджэ псалъэхэр дамыгъэхуу, абыхэм зэхъуэкIыныгъэ ирамыгъэгъуэту, псалъэухам щымыщ къыхамыгъыхьэу къеджэн хуейщ.
Зыщымыгъуазэ тхыгъэм къызэреджэ хуабжьагъ-псынщIагъыр зы дакъикъэм псалъэ 30 хуэдиз хъун хуейщ.

Гъэ еджэгъуэм и етIуанэ илъэс ныкъуэм:

Къызэджэр къыгурыIуэу, къеджэкIэр тэмэму, гъэхуарэ зэхэщIыкIыгъуэу къеджэн хуейщ. Псалъэухам хэлъ мыхьэнэ нэхъыщхьэр зэпха псалъэр ударенэкIэ къыхагъэщыфу, егъэджакIуэм гупсэхуу едаIуэрэ упщIэ игъэувхэм жэуап иритыфу щытын хуейщ.

Сюжет тынш зиIэ сурэтхэм теухуауэ упщIэ къратхэм жэуап тэмэм иратыфын, сурэтхэм щалъагъу Iуэхугъуэхэм япкъ иткIэ езы еджакIуэхэм упщIэ гуэрхэр ягъэувыфын, абыхэм жэуап тэмэм иратыфын хуейщ.

ЕджакIуэхэм я нэгу щIэкIахэм, я гъащIэм къыщыхъуахэм теухуауэ зэкIэлъыкIуэкIэ пыухыкIа гуэрым тету къыжаIэжыфын хуейщ.

Усэхэр, псысэхэр, хъыбарым щыщ пычыгъуэ зыбжанэ гукIэ ящIэн хуейщ.

Псалъэухам и кIэм щыт нагъыщэм елъытауэ интонацэ ирату и теувыIэгъуэ мащIэхэр (запэтойкIэ къэгъэлъэгъуахэр) даIыгъыу къеджапхъэщ.

ЕтIуанэ гъэ еджэгъуэм и кIэм еджакIуэхэм яхузэфIэкIыпхъэщ:

 Тхыгъэм къиIуатэм хуагъэув упщIэхэм жэуап иратыфын, тхыгъэм теухуауэ жьэрыIуатэу езыхэм къыжаIэм щыхьэт техъуэ псалъэхэр езы текстым къыхагъуэтэжыфын.
Къызэджа тхыгъэм къикIыр къэIуэтэжыфын, сурэтурэ зэхэлъу ящI планри, тхыгъэм дэщIыгъу планри къагъэсэбэпурэ.

ЖьэрыIуатэ тхыгъэм сурэт хуащIыфын, тхылъым ит сурэтым къикIыр зэпкърахыфын, абы мыхьэнэкIэ къепхауэ тхыгъэм хэт псалъэухахэр къыхахыфын.

Тхыгъэр Iыхьэурэ зэпаудыфын, Iыхьэхэм псалъащхьэ хуэщIын, Iыхьэ къэс гупсысэ нэхъыщхьэ хэлъыр къыхахыфын.

КъэхъукъащIэ гуэрхэм, дунейм   теплъэхэм, гъэм и зэманхэм, цIыхухэм я хьэл-щэнхэм щыхьэт техъуэ псалъэхэр тхыгъэм къыхагъуэтэфын икIи абы ипкъ иткIэ ахэр псалъэкIэ сурэт ящIурэ уи нэгу къыщIагъэувэфын.

Литературэм и лэужьыгъуэхэр – усэхэр, рассказхэр, псысэхэр, таурыхъхэр зэхацIыхукIыу есэн.

АНЭДЭЛЪХУБЗЭМК1Э Е-2-НЭ КЛАССЫМ И КАЛЕНДАРНЭ-ТЕМАТИЧЕСКЭ ПЛАН

	Урок бжы-гъэр
	Темэхэр
	Сыхьэт бжыгъэр
	Дызыпэплъэ

ехъулIэныгъэхэр
	Къызэрытпщытэну Iэмалхэр
	ЩекIуэкIыну зэманыр
	Щек1эк1а зэманыр

	Хэзыгъэгъуазэ-1

	1.
	Хэкумрэ абы и дамыгъэхэмрэ. Къагъыр-мэс Борис «Си щIыналъэ»


	1
	Къызыщалъхуа и Хэкур зэрызэхащIэр нэхъ куу щIын, фIыуэ ялъагъуу егъэсэн.
	Хэкум и дамыгъэхэм (символикэм) щыгъэгъуэзэн. 
	04.09
	

	Адыгэ IуэрыIуатэ-4
	
	

	2.
	Къуажэхь-хэр, псалъэжь

хэр, псынщ1э

рыпсалъэ

хэр нэщэнэхэр. 
	1
	Къуажэхьхэр къызэрежьар, абыхэм цIыху гъащIэм щагъэзащIэ мыхьэнэр егъэщIэн. Псалъэжьхэр я лъэпкъым и губзыгъагъэмрэ и хьэл-щэн дахэмрэ къагъэщIауэ зэрыщытыр егъэщIэн.
	Тхылъым ит упщIэхэмрэ лэжьыгъэхэ-мкIэ къэпщытэжын. Къуажэхьхэмрэ псалъэжьхэмрэ зэхагъэкIыфын.
	11.09
	

	3
	Къармокъуэ Хьэмид «Гуэдз хьэдзэ»
	1
	Губзыгъагъэр делагъэм е мыхъумыщIа-гъэм пэщIэувэу зэрыщытым теухуауэ еджакIуэхэм я зэхэщIыкIым зегъэужьын.
	Хъыбарыр ролкIэ къыжегъэIэ-жын.
	18.09
	

	4
	 «Бажэмрэ кхъуэщы-нымрэ»


	1

	АкъылыфIагъы-мрэ тэмакъкIыхьа-гъымрэ пщIэ хуащIу егъэсэн.
	Псысэр къыжегъэIэ-жын. 
	25.09
	

	5
	 «Тхьэрыкъуэмрэ хъумпIэцIэджымрэ»
	1
	Пэжыгъэмрэ ныбжьэгъугъэ-мрэ пщIэ хуащIу щытын. Я бзэм, къеджэкIэм зегъэужьын.
	Iей зыщIэм фIы къыхуащIэну щыгугъ зэрымыхъуныр зэрызэхащIы-кIыр къыжегъэIэн.
	02.10
	

	
	Бжьыхьэ -3

	6
	КIэщт Мухьэз «Жыгхэр мэIущащэ»
	1
	Бжьыхьэм дунейм и щытыкIэхэм, цIыхухэм я IуэхущIафэхэм щыгъуэзэн.
	Усэр гукIэ жегъэIэн. Кхъужьей хьэлэлым тепсэлъыхь-кIэрэ усакIуэм къыдгуригъэIуэну зэхэтыр жегъэIэн. 
	09.10
	

	7
	Гъэм и зэманхэр. Жаным Борис «Бжьыхьэр къихьащ»


	1
	Бжьыхьэм беягъ бгъэдэлъыр ящIэн.
	Бжьыхьэм къулеягъыу бгъэдэлъыр къебжэкIын.
	16.10
	

	8.
	Нало Заур «Бжьыхьэрбейщ»
	1
	Дунейм и къэхъукъащIэр, къэкIыгъэхэм, псэущхьэхэм щыгъуэзэн.
	Усэм гъэхуауэ къеджэн. Усэм къыхуэпхь хъуну псалъэжьхэр, нэщэнэхэр, псынщIэрыпсалъэхэр къыжыIэн.
	23.10
	

	
	Къуажэмрэ къалэмрэ-3

	9
	Гъубж Мухьэдин «Налшык паркым»
	1
	ЦIыхухэм яку дэлъыпхъэ зэхущытыкIэр ящIэн. Къеджэнымрэ художественнэ тхыгъэр зэпкърыхыкIэ-мрэ  ящIэн.
	Бзэм зегъэужьын, къеджэкIэр егъэфIэкIуэн.
	06.11
	

	10
	Гъубж Мухьэдин 
«Iущ цIыкIу»
	1
	Iущыгъэр гурэ псэкIэ яфIэфIу абы хущIэкъуу щытын. КъеджэкIэмрэ худежественнэ тхыгъэр зэпкърыхыны-мкIэ яхузэфIэкIыр хэгъэхъуэн.
	Iущ цIыкIу хьэл-щэныфIэу хэлъхэр къэхутэн, нобэрей гъащIэм зэрыдекIур, щапхъэ техын зэрыхуейр егъэщIэн.
	13.11
	

	11.
	Шорэ Хьэсин «Гъунэгъу дадэ».
	1
	Къуажэм хущытыкIэ тэмэм яIэным хущIэкъун. Бзэм, къеджэкIэм зегъэужьын.
	КъеджэкIэмрэ художественнэ зэпкърыхыкIэ-мэр зегъэужьын.


	20.11
	

	
	ЩIымахуэ -4

	12
	ЩоджэнцIыкIу Алий «ЩIымахуэ»


	1
	ЩIымахуэ зэманым дунейм, къэкIыгъэхэмрэ псэущхьэхэмрэ я щытыкIэр ящIэн.
	ЕджакIуэхэм я бзэм, усэ къеджэкIэм зегъэужьын.
	27.11
	

	13
	АфIэунэ Лиуан «Япэ уэс»
	1
	Дунейм и къэхъукъащIэм щыгъуэзэн.
	Япэ уэсым и щытыкIэм тегъэпсэлъы-хьын. Усэм гъэхуауэ къеджэн.
	04.12
	

	14
	ЩоджэнцIыкIу Iэдэм «ИлъэсыщIэ»
	1
	ГуфIэгъуэмрэ нэгузыужьыны-мрэ гупу зэгъусэным зэныбжьэгъу-гъэм мыхьэнэуэ иIэр ящIэн.
	Я бзэм, усэ къеджэкIэм зегъэужьын.
	11.12
	

	15.
	Шорэ Ахьмэд

 «ЩIыIэм сэ сыщымышынэ»
	       1
	ЩIымахуэм дунейм и 

щытыкIэр ящIэн.
	Усэм гъэхуауэ къеджэн. ЩIымахуэм и нэщэнэхэр ящIэн.
	18.12
	

	Ди ныбжьэгъуфI псэущхьэхэр-5

	16.
	АбытIэ Владимир 
«Си бажэ»
	1
	ЦIыхухэр псэущхьэхэм зэрахущыты-пхъэр ящIэн.
	Псэущхьэхэм хущытыкIэфI зэраIэр, я бзэм зегъэужьыныр егъэфIэкIуэн.
	25.12
	

	17.
	Къэрмокъуэ Хьэмид 

 «Хьэмрэ Мыщэмрэ»
	1
	Адэ-анэр я быным зэрыхуэсакъыр, ахэр ягъэIущыну, гъащIэмрэ псэуныгъэмрэ хуагъэсэну зэрыщытыр ящIэн.


	Адэ-анэм щытыкIэфI хуаIэн, едэIуэн.
	15.01
	

	18
	Жаным Борис «Къуалэбзу пшыналъэ»
	1
	Къуалэбзу лIэужьыгъуэу ящIэм хэгъэхъуэн, абыхэм хущытыкIэ тэмэм хуаIэн.
	Усэ къеджэкIэр егъэфIэкIуэн, я бзэм зегъэужьын.
	22.01
	

	19.
	Шорэ Хьэсин «КIущэ»
	1


	Адэ-анэм и жыIэм щIэту къэтэджын.
	КъэIуэтэны-гъэм, усэ къеджэкIэм зегъэужьын.
	29.01
	

	20.
	КIуантIэ Iэзид «Лъапэху». 
	1
	Псэущхьэхэм яхуэфIыным хуэзыунэтI гурыщIэ яIэн.
	Къеджэнымрэ тхыгъэ зэпкърыхыны-мрэ егъэфIэкIуэн. Ди ныбжьэгъуфI  псэущхьэхэм теухуауэ къащIар къызэщIэкъуэ-жын.
	05.02
	

	Дапщэщи щапхъэу щыт-2

	21
	Къардэн Бубэ 
«Ныбжьэгъу пэж»

  
	1
	Ныбжьэгъугъэм теухуауэ яIэ зэхэщIыкIыр нэхъ куу щIын.
	Ныбжьэгъу пэжым хэлъын хуей хьэл-щэн нэхъыщхьэхэр.
	12.02
	

	22.
	Щомахуэ Амырхъан
 «Си Iуэху хэлъкъым».
	1
	Школым щыщымыIэм ди щIэблэм я гъащIэр зэрекIуэкIын хуейр ящIэн. 
	Усэм гъэхуауэ къеджэны-мрэ ар зэпкърыхыны-мрэ яхузэфIэкIым хэгъэхъуэн.
	19.02
	

	

	
	

	23.
	Къэжэр Петр «IэщIагъэлI»


	1
	ЛэжьыгъэфIым цIыху гъащIэм щиIэ мыхьэнэр ящIэн.
	ЦIыхум IэщIагъэ иIэным и фIагъыр зэрызэхащIэр къэхутэн.
	26.02
	

	24.
	Хэкур хъумэныр – псоми я къалэнщ. 
Ди Армэ лъэщыр
	1
	Зэныбжьэгъугъэмрэ  зэдэIэпыкъу

ныгъэмрэ ехьэлIауэ ящIэр нэхъ куу щIын.
	Усэ къеджэкIэмрэ бзэм зегъэужьыны-мрэ егъэфIэкIуэн.
	04.03
	

	                                                                                                      Дунейпсо цIыхубз махуэшхуэр-4
	
	

	25.
	Къардэн Бубэ 
«Си мамэ дыщэ»
	1
	Бынунагъуэм гъащIэм щиIэ мыхьэнэр, абы щыщхэм зэхущытыкIэфI яIэным и мыхьэнэр ящIэн.


	Бынунагъуэм щыщхэм гу щабэу, гуапэу яхущытыным и лъэныкъуэкIэ я зэхэщIыкIыр нэхъ куу щIын.
	11.03
	

	26.
	Къэзан ФатIимэт «Мамэ»
	1
	Дэтхэнэ бынми и анэм хуиIэн хуей щытыкIэфIыр ящIэн.
	Бынымрэ адэ-анэмрэ я зэхуакум дэлъыпхъэ щытыкIэ дахэр, цIыхугъэ лъагэр зэрагъэзащIэр къэхутэн.
	18.03
	

	27.
	Нало Заур
«Лиуан и бдзэжьей ещэкIэр»
	1
	Адэ-анэмрэ бынымрэ я зэхущытыкIэ-фIыр нэхъ куу щIын.
	Къеджэныр, художественнэ тхыгъэр зэпкърыхыныр, я бзэм зегъэужьыныр егъэфIэкIуэн.
	01.04
	

	28
	Журт Биберд 
«Ажэгъуэ-мэхьэ мэзым»
	2
	Зэныбжьэгъу-гъэм, цIыхугъэмрэ пэжыгъэмрэ хуаIэ щытыкIэр къэхутэн, егъэфIэкуIэн.
	Тхылъ къеджэнымкIэ яхузэфIэкIым кIэлъыплъын, егъэфIэкIуэн. Дунейпсо цIыхубз махуэшхуэм теухуауэ яджар къызэщIэкъуэ-жын.
	08.04
	

	
	Гъатхэ -6

	29
	Къардэн Бубэ 
«Гъатхэ зэманыр»
	1
	Гъэм и зэманхэм елъытауэ дунейм и къэхъукъащIэхэр, цIыхухэм я IуэхущIафэхэр ящIэн.
	Я бзэм зегъэужьын, художественнэ тхыгъэм къеджэнымрэ зэпкърыхыны-мрэ егъэфIэкIуэн.
	15.04
	

	30
	Щомахуэ Амырхъан «Гъатхэ, къытхуе-благъэ»
	1
	Гъатхэм и дахагъэр зэрыхащIыкIыр нэхъ куу щIын.
	Усэм гъэхуауэ къеджэн, зэпкърыхын.
	22.04
	

	31
	Къардэн Бубэ
 «Гъатхэр къихьащ»
	1
	Гъэм и лъэхъэнэхэм епхауэ ягъэзащIэ Iуэхугъуэхэр ящIэн.
	Я бзэм, къеджэкIэм  зегъэужьын.
	29.04
	

	32
	IутIыж Борис
 «Гъэрэ щIырэ»
	1
	Дунейм и къэхъукъащIэ-хэм ябгъэдэлъ дахагъэмрэ яIэ щытыкIэмрэ ящIэн.
	Усэ къеджэнымрэ ар зэпкърыхыны-мрэ теухуауэ яхузэфIэкIым хэгъэхъуэн.
	06.05
	

	33
	Хьэнфэн Алим «КъэхутакIуэ цIыкIу»
	2
	Гъатхэ зэманым цIыхухэм ялэжь IуэхущIафэхэр ящIэн.
	Художественнэ прозаическэ тхыгъэм къеджэнымрэ ар зэпкърыхыны-мрэ егъэфIэкIуэн.
	13.05
20.05
	

	34.
	КIэщт Мухьэз «Гъатхэ губгъуэм». 
Iыхьэр къызэщIэзыкъуэж лэжьыгъэхэр
	1
	Гъатхэм и лъэхъэнэм дунейм, губгъум, тафэхэм зэрызахъуэжым гу лъегъэтэн.
	 Усэм къеджэнымрэ ар зэпкърыхыны-мрэ теухуауэ яхузэфIэкIыр егъэфIэкIуэн.
	27.05
	

	
	
	
	
	
	
	


Урокым къыщыдгъэсэбэп Iэмалхэр:

- акъылым зегъэужьын Iэмалхэр (развивающие игры);

- творческэ лэжьыгъэхэр (творческие работы);

- лэжьыгъэм епха Iуэхугъуэхэр зэрызыхагъэкI упщIэхэр (проблемные вопросы);

- къэхутэныгъэ лэжьыгъэхэр (поисковая работа);

- урок зэхэпща (интегрированные работы).

ЩIэныгъэ курсым теухуауэ къэдгъэсэбэп учебнэ-методическэ тхыгъэхэр:

1. ПэщIэдзэ классхэм папщIэ программэ.

2. Ержыб Аслъэн. Анэдэлъхубзэ. 2 класс. КъБР-м щIэныгъэ IуэхухэмкIэ и министрествэм къищтащ. Ещанэ къыдэкIыгъуэ, хэлэжьыхьыжауэ. – Налшык: Эльбрус, 2014.
3. Багъ Николай, Ержыб Аслъэн. Анэдэлъхубзэр етIуанэ классым (Методическэ чэнджэщхэр). ЩIэныгъэ IуэхухэмкIэ КъБР-м и министерствэм къищтащ. – Налшык: Эльбрус, 2004.

4. Къаскъул Иринэ. Анэдэлъхубзэ тхылъым зэрелэжьын тетрадь. 2 класс. IыхьитI хъууэ. КъБР-м щIэныгъэ IуэхухэмкIэ и министрествэм къищтащ. – Налшык: Эльбрус, 2009.

5. ГъукIэмыхъу А., КъардэнгъущI З. Адыгэ псалъэжьхэр. – Налшык: Эльбрус, 1994.

6. Сукунов Х.Х., Сукунова И.Х. Кабардино-черкесско-русско-англо-турецкий словарь в иллюстрациях. – Нальчик: Эль-Фа, 1998.

7. Словарь кабардино-черкесского языка. Институт гуманитарных исследований Кабардино-Балкарского научного центра Российской Академии наук. – М.: Дигора, 1999.

